
Saga Móse
9. Tími

Tilgangur:
Læra sögunna af fæðingu Móse. Læra að Guð verndar okkur þegar við treystum
honum. Læra hvernig Guð lofaði Móse að frelsa Ísraelsmenn frá Egyptum og kenndi
þeim að fylgja sér með boðorðunum tíu, sem eru reglur sem kenna okkur að lifa í sátt
við Guð og menn. Og hvernig að það er til góðs fyrir okkur að fylgja þeim.



Námsefni:
Fletta í Biblínni: Önnur Mósebók og lesa saman.
https://biblian.is/biblian/onnur-mosebok-1-kafli/
Horfa á mynd um boðorðin
https://youtu.be/3U4B__ZQ5Mw

Hugmynd af kennslustund:
Segja frá fæðingu Móse
Fara yfir boðorðin 10 og hvað þau tákna.
Útskýra hvernig fyrstu þrjú boðorðin séu tileinkuð Guði.
Útskýra hvað þau tákna bókstaflega og hvernig þau hafa breiðari merkingu.
Gullna reglan.
Leyfa börnunum að búa til sitt eigið boðorð og lesa það upp og fá útskýringu frá
þeim. T.d. ,, Þú skalt ekki stríða,, Spryja af hverju viðkomandi valdi það og fá
umræðu í gang.

Fæðing Móse og æska

1 Maður nokkur af ætt Leví fór og tók sér eiginkonu af sömu ætt. 2 Konan varð
þunguð og eignaðist son. Þegar hún sá hve efnilegur hann var faldi hún hann í þrjá
mánuði. 3 Þegar hún gat ekki leynt honum lengur fékk hún sér körfu úr sefi handa
honum. Hún þétti hana með biki og tjöru, lagði drenginn í hana og setti körfuna út í
sefið við árbakkann. 4 En systir hans stóð þar álengdar til að fylgjast með hvað um
hann yrði.

5 Þá gekk dóttir faraós niður að ánni til að baða sig en þjónustustúlkur hennar gengu
eftir árbakkanum. Hún kom auga á körfuna í sefinu og sendi þjónustustúlku sína eftir
henni. 6 Þegar hún opnaði körfuna sá hún grátandi dreng í henni. Hún vorkenndi
honum og sagði: „Þetta er einn af hebresku drengjunum.“ 7 Þá spurði systir hans
dóttur faraós: „Á ég að fara og kalla á hebreska brjóstmóður fyrir þig?“ 8 Dóttir
faraós svaraði: „Já, gerðu það.“ Stúlkan fór og kallaði á móður drengsins. 9 Dóttir
faraós sagði við hana: „Farðu með þennan dreng og hafðu hann á brjósti fyrir mig og
ég skal launa þér það.“ Konan fór með drenginn og hafði hann á brjósti. 10 Þegar
drengurinn stálpaðist fór hún með hann til dóttur faraós sem tók hann í sonar stað.
Hún gaf honum nafnið Móse og sagði: „Því að ég dró hann upp úr vatninu.“ [

https://biblian.is/biblian/onnur-mosebok-1-kafli/
https://youtu.be/3U4B__ZQ5Mw


Textinn í 2. Mósebók 20 í nýjustu íslensku útgáfunni:

...Guð talaði öll þessi orð og sagði: Ég er Drottinn Guð þinn, sem leiddi þig út
af Egyptalandi, út úr þrælahúsinu. Þú skalt ekki hafa aðra guði en mig. Þú skalt
engar líkneskjur gjöra þér né nokkrar myndir eftir því, sem er á himnum uppi,
eður því, sem er á jörðu niðri, eður því, sem er í vötnunum undir jörðinni. Þú
skalt ekki tilbiðja þær og ekki dýrka þær, því að ég, Drottinn Guð þinn, er
vandlátur Guð, sem vitja misgjörða feðranna á börnunum, já í þriðja og fjórða
lið, þeirra sem mig hata, en auðsýni miskunn þúsundum, þeirra sem elska mig
og varðveita boðorð mín. Þú skalt ekki leggja nafn Drottins Guðs þíns við
hégóma, því að Drottinn mun ekki láta þeim óhegnt, sem leggur nafn hans við
hégóma. Minnstu þess að halda hvíldardaginn heilagan. Sex daga skalt þú
erfiða og vinna allt þitt verk, en sjöundi dagurinn er hvíldardagur helgaður
Drottni Guði þínum. Þá skalt þú ekkert verk vinna og ekki sonur þinn eða dóttir
þín, þræll þinn eða ambátt þín eða skepnur þínar, eða nokkur útlendingur, sem
hjá þér er innan borgarhliða þinna, því að á sex dögum gjörði Drottinn himin
og jörð, hafið og allt sem í þeim er, og hvíldist sjöunda daginn. Fyrir því
blessaði Drottinn hvíldardaginn og helgaði hann. Heiðra föður þinn og móður
þína, svo að þú verðir langlífur í því landi, sem Drottinn Guð þinn gefur þér. Þú
skalt ekki morð fremja. Þú skalt ekki drýgja hór. Þú skalt ekki stela. Þú skalt
ekki bera ljúgvitni gegn náunga þínum. Þú skalt ekki girnast hús náunga þíns.
Þú skalt ekki girnast konu náunga þíns, ekki þræl hans eða ambátt, ekki uxa
hans eða asna, né nokkuð það, sem náungi þinn á.



Boðorðin 10.

1. Ég er Drottin Guð þinn, þú skalt ekki aðra Guði hafa.
2. Þú skalt ekki leggja nafn Drottins, Guðs þíns við hégóma.
3. Minnstu þess að halda hvíldardaginn heilagan.
4. Heiðra skaltu föður þinn og móður þína.
5. Þú skalt ekki morð fremja.
6. Þú skalt ekki drýgja hór.
7. Þú skalt ekki stela.
8. Þú skalt ekki bera ljúgvitni gegn náunga þínum.
9. Þú skalt ekki girnast hús náunga þíns.
10. Þú skalt ekki girnast konu náunga þíns, ekki þræl hans eða

ambátt,
ekki uxa hans eða asna, né nokkuð það, sem náungi þinn á.


